
Ми�латниng  
қутлуғ байрами

Қадрли ҳамюртлар!
Барчангизни Республика куни билан чин қалб-

дан табриклаймиз. Давлатимиз раҳбари Қасим-
Жўмарт Тўқаевнинг ташаббуси билан бултурдан 
бошлаб юртимиз 25 октябрь – Республика кунини 
қайта нишонлай бошлади. Бу байрамнинг тарихий 
аҳамияти беқиёс.

1990 йили 25 октябрда қабул қилинган “Қозоқ 
Совет Социалистик Республикасининг давлат 
мустақиллиги тўғрисида” декларацияси Қозоғис-
тоннинг мустақилликка эришишига йўл очган му-
ҳим ҳужжат бўлди.

Декларацияда Қозоғистоннинг мустақил дав-
лат сифатидаги сиёсий-ҳуқуқий асослари баён 
қилинди. Мамлакат ҳудуди яхлитлиги, қозоқ халқи 
маданияти, урф-одатлари, тилини ривожланти-
риш, миллий ўзликни шакллантириш ва тараққий 
эттириш каби давлат тамойиллари тасдиқланди. 
Ушбу декларация туфайли мамлакатимиз ўзининг 
ички армияси, давлат хавфсизлиги ва ички ишлар 
органларини ташкил этиш ҳуқуқига эга бўлди. Ва 
Президент мамлакат раҳбари бўлди. Ўша пайт-
дан бошлаб мустақил Қозоғистон тенг ҳуқуқли 
мустақил давлат сифатида шаклланди ва бугунги 
кунда жадал ривожланаётган мамлакатга айлан-
ди. Бу ўтган асрда озодлик йўлида шаҳид бўлган 
Алаш фидойиларининг мардонавор меҳнати са-
марасидир. Бу эл-юрт учун жонини фидо қилган 
қаҳрамонларимиз беқиёс жасоратларининг юксак 
тимсолидир.

 Бу эркинлик ва тинч замоннинг қадрини би-
лиш жуда муҳим. Давлат раҳбари Қасим-Жўмарт 
Тўқаев янги, адолатли Қозоғистонни барпо этиш 
ташаббуси билан чиқди ва аниқ кўрсатмалар 
берди. Мамлакатимизда иқтисодий ва сиёсий 
ислоҳотлар амалга оширилмоқда. Мустақил Қозо-
ғистоннинг асосий натижаларидан бири муқаддас 
Туркистоннинг янгиланишидир. Туркий олам-
нинг пойтахтига айланган муқаддас шаҳар энди 
маънавий ва тарихий пойтахтга айланади. Бу йил 
Туркистон вилояти ташкил топганига 5 йил тўл-
ди. Бу даврда вилоятнинг ижтимоий-иқтисодий 
тараққиёт суръатларида ижобий юксалиш куза-
тилади.

Азиз биродарлар!
Ҳозир жаҳон сиёсати ўзгармоқда, айрим мамла-

катлар беқарорлик, ҳарбий можароларга тўқнаш 
келмоқда. Ушбу таҳликали даврда ҳамжиҳатлиги-
мизни сақлаб, миллий манфаатлар йўлида ҳаракат 
қилишимиз керак.

Республика байрамини элнинг руҳини юксалти-
рувчи, ватанпарварликни улуғловчи ташаббуслар 
билан нишонлаш хайрли ишдир.

Барчангизни Республика байрами билан яна бир 
бор табриклаймиз!

Юртимиз мавқеининг юксалиб, жаҳондаги нуфу-
зи ошаверсин! Оилаларингизга тинчлик-хотир-
жамлик, юртимизга тинчлик-омонлик 
тилаймиз!

Д. САТИБАЛДИ,
Туркистон вилояти ҳокими.

Н. АБИШОВ,
вилоят маслаҳати котиби.

Вилоят ижтимоий-сиёсий газетаси

 � Обуна–2024

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Қадрли муштарий!
2024 йилнинг биринчи ярим йилли-

гига даврий нашрларга обуна мав-
суми бошланди. Мустақиллик билан 
тенгдош миллат минбари ва овози, 
фахри саналмиш нашр омма ва дав-
лат ўртасидаги олтин кўприк – до-
но маслаҳатгўй вазифасини ҳалол 
ва виждонан бажармоқда. Ҳамиша 
шундай бўлиб қолади.

Маънавий жиҳатдан юксалиб, ка-
молот сари интилмоқ истасангиз, 
кун сайин вилоят янгиликларидан 

воқиф бўлмоқни ихтиёр айлаб, 
оламшумул воқеалардан бехабар 
қолмай десангиз, ҳеч иккиланмай 
суюкли «Жанубий Қозоғистон» рўз-
номасига ёзилинг.

Туркистон вилоятининг «Жану-
бий Қозоғистон» ижтимоий-сиёсий 
газетаси таҳририятидаги рақо-
батбардош, изланувчан жамоа доим 
сизларнинг орзуингиздаги жиҳат-
ларга эътибор қаратишга, маъна-
вий хизмат кўрсатишга шай.

НАШР КЎРСАТКИЧИ: 55466

�ЖАНУБИЙ ҚОЗОҒИСТОН� � 
ДОНО ДЎСТИНГИЗ, ҲАМКОРИНГИЗ!

Давлат хизматчилари шаҳар 
кўчаларини ахлатдан тозалаб, 
дарахтларни оқлашди. Дам олиш 
масканларида ободонлаштириш 
ишлари юритилди. Шанбалик иш-
тирокчилари шаҳардаги боғлар 
ва гулзорлар атрофини тозалаш-
ди. Ушбу муҳим тадбирда минта-
қа раҳбари Дархан Сатибалди, 

шаҳар ҳокими Нурбўл Турашбе-
ков ва уларнинг ўринбосарлари, 
давлат муассасалари раҳбарла-
ри, давлат хизматчилари ҳамда 
кўнгиллилар иштирок этди. 

Атроф-муҳитни муҳофаза қи-
лиш мақсадида минтақада аҳоли 
манзилларини яшил ҳудудга ай-
лантириш тадбирлари мунтазам 

амалга оширилмоқда. Галдаги 
шанбаликдан мақсад ҳам – она 
табиатни авайлаб, шаҳарнинг 
тозалигини сақлаш, келажак ав-
лодга ўрнак кўрсатиш эди.

Туркистон шаҳрининг экологик 
ҳолатини яхшилаш мақсадида 
“Яшил ҳудуд”, “Яшил белбоғ” 
дастурлари доирасида кўламдор 

ишлар амалга оширилмоқда. 
Шаҳарни кўкаламзорлаштириш 
учун зарур кўчатлар билан таъ-
минлаш мақсадида “Яшил ҳудуд” 
ДКК 300 гектарда ўрмон ниҳол-
хонасини ташкил этган. Ҳозир бу 
ерда 1030 минг туп кўчат етишти-
рилмоқда.

Танловга Тўлеген Муха-
меджанов, Сакен Майғазиев, 
Маржан Арапбаева, Мўлдир 
Ауелбекова, Нуржамал Усен-
баева, Алтинай Жўрабаева, 
Мадина Садуақасова, Ардақ 
Балажанова, Калқаман Сарин, 
Нурғиса Дауешов, Мархаба 
Саби ва таниқли ижодкорлар-
дан иборат гуруҳ ҳакамлик 
қилди.

Танлов натижаларига кўра 
барча иштирокчиларга махсус 
совғалар ва гулдасталар топ-
ширилди. Ҳакамлар ҳайъа ти 
қарори билан бу йил тўртин-
чи бор ташкил этилаётган 
лойиҳанинг бош мукофотига 
Лаэлия Алиева (Озарбайжон) 
ноил бўлди. 1-ўринни Татья-
на Ефремова (Татаристон), 
2-ўринни Маргарита Шибаева 
(Беларусь), 3-ўринни Генри 
Гучмаиже (Грузия) ва Лоуйс 
Мел (Испания) эгаллади.

Дустликнu тара�ну� этгаn наволар
ҚОЗОҚ ҚЎШИҚЛАРИ ХАЛҚАРО ФЕСТИВАЛИ ҒОЛИБЛАРИ ЭЪЛОН ҚИЛИНДИ

ЮРТИНГ ОБОД – ДИЛИНГ ОБОД
25 октябрь – Рес-

публика куни ара-
ф а с и д а  в и л о я т 
табиий захиралар 
ҳамда табиатдан 
фойдаланишни соз-
лаш бошқармаси, 
“Яшил ҳудуд” муас-
сасаси ҳамда ви-
лоят экология де-
партаменти ташаб-
буси билан “Менинг 
байроғим – менинг 
элим” экоакцияси 
доирасида Эколо-
гия ойлиги бошлан-
ди. Ойликнинг бош-
ланиши сифатида 
вилоят марказида-
ги барча бошқар-
малар иштирокида 
шанбалик уюшти-
рилди. 

ТУРКИСТОНДА УМУМШАҲАР 
ШАНБАЛИГИ 

ЎТДИ

(Давоми 2-бетда).

Қизиқарли ўтган ўйиннинг биринчи голини Айбар Жақсилиқов 
урди. Шоҳбоз Умаров ва Артём Бесединларнинг 1-таймдаги 
голлари йирик ҳисобдаги ғалабага олиб келди. 

2-таймда қарағандиликлар бир марта жавоб голи урди. На-
тижада,  «Ордабасы» чемпионат тугашига бир тур қолганида 
чемпионликни қўлга киритди. 

Учрашувдан сўнг, жамоага Ғалаба кубогини Қозоғистон фут-
бол федерацияси президенти Адилет Барменқулов ва Шимкент 
шаҳри ҳокими Ғабит Сиздиқов топширди. Клуб 2024 йилда УЕ-
ФА Чемпионлар лигасида ўйнайди. 

«Ордабасы» 4 ноябрь куни мамлакат кубоги  финалида Қўс-
танайнинг «Тобол» клуби билан ўйнайди. 

Хуршид ҚЎЧҚОРОВ.

Қозоғистон ва Хитой ҳукуматлари 
ўртасидаги виза талабларидан ўза-
ро озод қилиш тўғрисидаги келишув 
2023 йил 10 ноябрдан кучга киради. 

"Қозоғистон Республикаси  ва Хи-
той Халқ Республикаси ҳукуматлари 
ўртасида виза талабларидан ўзаро 
озод қилиш тўғрисидаги битим" 2023 
йил 17 май куни Сиань шаҳрида им-
золанган. У 2023 йил 10 ноябрдан 
кучга киради», дейилади ҚР Ташқи 
ишлар вазирлиги хабарида. 

Қозоғистонликлар Хитой давлат 
чегарасини кесиб ўтган пайтдан 
бошлаб, 30 кун давомида ушбу мам-
лакатда визасиз қолишлари мумкин 
бўлади. Шундай қоида Хитой аҳоли-
си учун ҳам тегишли . 

Қайд қилинишича, визасиз тартиб 
Хитой фуқароларига Қозоғистонда 
доимий яшаш ва ишлаш ҳуқуқини 
бермайди.

24.kz.

25 октябрь – Республика куни

«Ордабасы» – 
қозоғистон чемпиони!

Футболдан Қозоғистон премьер-лигасининг 25-тур 
ўйинлари якунланди. Шимкент шаҳрининг «Ордабасы» 
жамоаси ўз майдонида Қарағандининг «Шахтёр» клубини 
қабул қилиб, ўз тарихида илк бор Қозоғистон чемпиони 
унвонига ноил бўлди. Ушбу ўйинда дуранг ҳам чемпион-
лик учун етарли эди. Сабаби, 2-ўринни эгаллаб турган 
«Астана» жамоаси «Ордабасы»дан 6 очко ортда эди. 

ªОЗОFИСТОН ВА ХИТОЙ ¡РТАСИДА 
ВИЗАСИЗ ТАРТИБ ЖОРИЙ ЭТИЛАДИ

Қозоғистонликлар Хитой давлат чегарасини кесиб ўтган пайтдан 
бошлаб, 30 кун давомида ушбу мамлакатда визасиз қолишлари мум-
кин бўлади. 

(Давоми 2-бетда).

Туркистонда “Турон овози–2023” халқаро қозоқ қўшиқлари фестивали якунига ет-
ди. Икки кун давомида дунёнинг турли бурчакларидан келган иштирокчилар қозоқ 
қўшиқларини ижро этишди. Биринчи куни Европа ва осиёлик хонандалар қозоқ 
санъати усталари билан дуэт куйлашди. Иккинчи куни эса улар ўзлари танлаган 
қозоқ қўшиқларини ижро этишди. Шунингдек, фестиваль давомида продюсер 
Меиржан Алиакбаров бошчилигидаги Туркистоннинг “Таңба” фольклор гуруҳининг 
тақдимот маросими ўтди. 

жаҳондаги нуфу
инчлик-хотир-
онлик 

ЛДИ,
ми.

ОВ,
.

 Қасим-Жўмарт Тўқаев Индонезия, Мексика ва Латвияга янги элчиларни тайинлади.

���Вилоят ҳокимининг матбуот хизмати хабар қилади: 

(Давоми. Боши 1-бетда).

Кенг кўламли тадбирда 1000дан 
зиёд киши иштирок этди.

Туркистон 6та ҳудудга бўлиниб, 
йиғилган чиқиндиларни ташиш ва 
дарахтларни қирқиш учун коммунал 
муассасалар ходимлари ва 30дан 
зиёд техника сафарбар этилди. Ҳар 
ҳафтанинг охирида шанбалик ишти-
рокчилари саъй-ҳаракати билан ка-
мида 150 тонна чиқинди йиғилади.

Вилоят ҳокими шанбалик ишти-
рокчилари билан мулоқотда бўлиб, 
кўнгиллилар, фаоллар, этномада-
ният бирлашмалари аъзоларига 
миннатдорчик билдирди.

Табиат туҳфа этган бойликни 
парваришлаш, ҳимоя қилиш ва 
кўпайтириш ишлари давом этаве-
ради. 

Жорий йил ўрмон жамғармаси-
даги 11 500га ерга маданий ўрмон 
дарахти (саксовул) экиш кўзда ту-
тилган.

Вилоят табиий захиралар ҳамда 
табиатдан фойдаланишни созлаш 
бошқармасига қарашли муассаса-
ларнинг кўчатзорларида 7,1 млн. 

тупдан зиёд турли дарахт ниҳол-
лари парваришланмоқда. Жорий 
йил кузда вилоят марказида 220 
минг туп дарахт экилади. Келгусида 
уларни парваришлаш учун махсус 
муассаса тасдиқланди.

Экоакция вилоятимизнинг барча 
туман ва шаҳарларида қўллаб-қув-
ватланди.

Туман ва шаҳарлар ҳокимликла-
ри турли муассасалар ходимлари 
томонидан тозалик ишлари олиб 

борилиб, кўнгиллилар аҳолини то-
залик ва озодаликка чақирмоқда. 
Жумладан, Сариоғоч ва Жетисай 
туманлар ида ишчи-хизматчилар 
эрталаб соат 10:00дан бошлаб то-
залаш ишларига киришдилар. Арис 
шаҳрида ўтган экоакцияда шаҳар 
ҳокими Гулжан Қурманбекова иш-
тирок этиб, аҳолини эзгу ишга чор-
лади. Келесда эса туман раҳбари 
Жанибек Агибаев бошчилигида 500 
туп кўчат ўтқазилди.

(Давоми. Боши 1-бетда).

Таъкидлаш жоизки, Туркистон ви-
лоятининг 5 йиллиги ва Республика 
байрами муносабати билан вилоят 
маданият ва туризм бошқармаси 
томонидан вилоят ҳокимлиги ша-
фелигида ташкил этилган “Турон 
овози–2023” фестивалидан кўз-
ланган мақсад юртимизнинг мусиқа 
таълимига оид салоҳиятини халқаро 
миқёсда намойиш этиш, ёш ижод-
корлар фаоллигини ошириш, бадиий 
жамоалар репертуарининг ранг-ба-

ранглигини, концерт дастурларининг 
қизиқарли ва сермазмун бўлишини 
таъминлаш, мусиқачи ёшларнинг 
ўзаро фикр ва тажриба алмашиши 
учун кенг имконият яратиш, қўшиқ-
лар орқали халқимиз, Буюк Дашт 
мамлакати мусиқа маданиятининг 
ранг-баранглигини дунёга намойиш 
этиш, туркий оламнинг маънавий 
пойтахти бўлмиш муқаддас Туркис-
тонни тарғиб қилиш дан иборат эди. 

Мухтасар қилиб айтганда, ҳар 
йили мунтазам тарзда ўтказиб ке-
линаётган халқаро фестиваль қозоқ 

халқининг миллий мусиқа санъати 
ва қўшиқчилик анъаналарини асраб-
авайлаш ва ривожлантириш, турли 
миллат ва элатларни санъат восита-
сида янада бирлаштириш, уларни гў-
заллик, нафосат ва эзгуликка даъват 
этишга хизмат қилмоқда. 

Мусиқа бошқа санъат турлари 
каби ўзида ҳаётни акс эттиради. 
Таъкидлаш жоиз, ёш авлодни ҳар жи-
ҳатдан етук инсон сифатида камол 
топтириш, уларнинг эстетик дидини 
юксалтиришда унинг ўрни ва аҳамия-
ти беқиёс.

Бугунги кунда интернет-
даги фирибгарлик ва онлайн 
пул ўмариш ҳолатлари кун 
сайин ортиб бормоқда. Ал-
данган ва жабрланганлар эса 
саноқсиз. Фирибгарликнинг 
олдини олиш мақсадида энди 
Қозоғистон фуқаролари SIM-
картани рўйхатдан ўтказган-
да биометрик текширувдан 
ўтишлари шарт бўлади.

Хорижлик фирибгарларга 
SIM-картани рўйхатдан ўт-
казишда ёрдам берган Қозо-
ғистон фуқаролари қонуний 
жавобгарликка тортилади. Бу 
ҳақда ҚР Ички ишлар вазири 
ўринбосари Игорь Лепеха 
Парламентда маълум қилди.

– Кўпчилик: “Қандай қи-

либ фирибгарлар телефон 
рақамини муҳосара қилиш 
тизими мавжуд бўлса ҳам, 
чет элдан қўнғироқ қилиш-
лари мумкин?”, деб сўрай-
ди. Бунинг икки сабаби бор. 
Биринчиси, улар Қозоғистон 
уяли алоқа компаниялари 
рақамларидан фойдаланиш-
ни бошлаган. ҚР фуқаролари 
электрон SIM-карталарни 
ўз номига расмийлаштириб, 
пул эвазига фирибгарларга 
беради. Шу тариқа жиноят-
чилар WhatsApp иловасида 
рўйхатга олинади. Сўнг, фи-
рибгарлар жабрланувчиларга 
мессенжер орқали қўнғироқ 
қилишади, бу ҳолда уларнинг 
географик ўрнини аниқлаш 

қийинлашади, – деди ИИВ 
вакили.

Шу пайтгача фуқаролар ўз 
номига расмийлаштирилган 
телефон рақамини бошқа 
шахсларга ноқонуний ўтказ-
гани учун жавобгарликка тор-
тилмас эди. Бу каби тадбир-
лар ҳеч қандай тўсиқларсиз 
амалга ошириларди. Маъму-
рий жавобгарлик тўғрисида-
ги кодекснинг 637-моддаси 
(Қозоғистон Республикаси-
нинг алоқа соҳасидаги қо-
нунчилигини бузиш) бундай 
ҳаракатлар учун ҳуқуқий жа-
вобгарликни назарда тутувчи 
18-банд билан тўлдирилди.

Шунингдек, назорат чо-
раларини кучайтириш мақ-
садида Рақамли тараққиёт 
вазирлиги томонидан “Алоқа 
хизматларини кўрсатиш қои-
далари”га ўзгартиришлар 
лойиҳаси ишлаб чиқилди, 
унга кўра, фуқаролар теле-
фон рақамларини рўйхатдан 
ўтказишда “биометрия”дан 
ўтишлари шарт. Мазкур чора 
фуқаролик жавобгарлигини 
оширади ва мобил алоқа хиз-
матларидан фойдаланишда 
тартиб ўрнатиш имконини 
беради.

               24.kz.

Р е с п у б л и к а  б а й р а -
ми арафасида Туркистон 
шаҳрида кичик футболдан 
“MASLIHAT CUP” ўртоқлик 
учрашувининг тантанали 
очилиш маросими ўтди.

 “АМАNАТ” партияси Туркис-
тон вилояти филиали “Жастар 
Рухы” ёшлар қаноти ташаббу-
си билан ташкил этилган тур-
нир маҳаллий ижтимоий-сиёсий 
ташкилотлар ўртасида ҳамкор-
лигини мустаҳкамлаш, уларни 
давлат манфаатлари йўлидаги 

қадриятларни ҳаётга татбиқ 
этишга чорлаш, аҳолини соғлом 
турмуш тарзи доирасида бир-
лаштириш мақсадида ташкил 
этилди.

Дўстлик шиори остида ўтка-
зилган мусобақада “Республика” 
партияси, “Байтақ” яшиллар пар-
тияси, “Ақ Жол” Қозоғистон де-
мократик партияси ҳамда ОАВ 
вакилларидан иборат жамоалар 
иштирок этди. Тадбирнинг очи-
лиш маросимида “AMANAT” пар-
тияси Туркистон вилояти филиа-
ли ижроия котиби ўринбосари 
Пўлат Турсинбаев иштирок этиб, 

куч синашаётган жамоаларга 
муваффақият тилади.

Шу тариқа “AMANAT” пар-
тиясининг Туркистон вилояти 
филиали минтақадаги сиёсий 
партиялар вакилларини спорт 
байроғи остида жипслашиб, 
муштарак мақсад – давлат ман-
фаатлари йўлида Республика-
миз равнақига ҳисса қўшишга 
чақирди.

Тадбир якунида ўртоқлик уч-
рашувининг барча иштирокчи 
жамоалари га ташаккурномалар 
топширилди.  

Республика куни муносабати билан Туркистондаги А. Яссавий номи-
даги Халқаро Қозоқ-Турк университетида Туркистон вилояти ҳокими 
кубоги учун “Жайдарман” республика ўйинлари ўтди. Тадбирда ви-
лоят ҳокими ўринбосари Бейсен Тажибаев иштирок этиб, жамоаларга 
муваффақият тилади. 

ЮРТИНГ ОБОД – 
ДИЛИНГ ОБОД

Вилоят ҳокими 
кубоги учун

“Жайдарман” мусобақаси мамлака-
тимизда ёшлар ўртасида ўтказилаёт-
ган биринчи “Қувноқлар ва зукколар”  
ўйинидир. “Жайдарман”нинг энг му-
ҳим жиҳати шундаки, унинг ижодкор-
лари томонидан жамиятнинг барча 
жабҳаларида юз бераётган воқеалар-
га муносабат билдирилади.

Айни пайтда вилоятимизда 142та 
ҚВЗ жамоаси фаолият юритмоқда. 
Жорий йилда вилоятда ёшлар ишти-
рокида 534та ўйин ўтказилди. 

Вилоят «Ёшлар имконият маркази» 
ва Қозоғистон ҚВЗ уюшмаси томо-
нидан Туркистон вилояти ҳокимлиги 
шафелигида ўтказилган танлов на-
тижаларига кўра “Жуалы” (Жамбил 
вилояти) жамоаси 1-ўринни эгаллаб, 
1 000 000 тенге пул мукофотига ноил 
бўлди, “Алатау SU” (Алмати шаҳри) 
жамоаси 2-ўринни (700 000 тенге), 
«ЭВЕРЕСТ» (Алмати шаҳри) жамоаси 
3-ўринни эгаллади (500 000 тенге).

Дустликнu тара�ну этгаn наволар

ҚОЗОҚ ҚЎШИҚЛАРИ 
ХАЛҚАРО ФЕСТИВАЛИ 

ҒОЛИБЛАРИ 
ЭЪЛОН ҚИЛИНДИ

СИЁСИЙ ПАРТИЯЛАР КУЧ СИНАШДИФИРИБГАРЛИКНИНГ 
ОЛДИ ОЛИНАДИ
Гоҳида телефонимизга «Менга овоз беринг 5-ра-

қамдаман», “Табриклаймиз, сиз пул мукофоти ютиб 
олдингиз. Уни қуйидаги ҳавола орқали қўлга кири-
тишингиз мумкин” каби мазмундаги турли хабарлар 
келади. Кўпчилик эса унинг ёлғон эканини билмай, 
шошқалоқлик оқибатида фирибгарлар қўйган тузоқ 
қурбонига айланади. 

ЖССТ раҳбари Қозоғистондаги тиббий хизматлар сифатига юқори баҳо берди.

25 октябрь куни Қо-
зоғистонда Республика 
куни нишонланади. Бай-
рам 2009 йилда бекор 
қилинган, аммо ўтган йи-
ли Президент Қасим-Жў-
март Тўқаевнинг ташаб-
буси билан унга миллий 
байрам мақоми қайта-
рилди.

Байрам муносабати би-
лан Астана, Алмати, Шим-
кент ва мамлакатнинг бошқа 
йирик шаҳарларида танта-
нали ва кўнгилочар, мада-
ний-маърифий тадбирлар 
ўтказилади, ижтимоий соҳа 
иншоотлари ишга тушири-
лади. Пойтахтда байрам 
муносабати билан хайрия 
тадбирлари, оғир ҳаётий 
вазиятга тушиб қолган бо-
лалар, ижтимоий ҳимоя-
га муҳтож оилаларни қўл-
лаб-қувватлашга қаратил-
ган акциялар ўтказилади. 
Байрам доирасида таниқли 
маданият ва санъат, спорт, 
сиёсат ва бошқа соҳалар 
вакиллари ҳам тақдирлана-
ди. Сенат ҳузуридаги «Мил-
лий манфаат» майдонининг 
навбатдаги йиғилиши ушбу 
байрамнинг қадр-қиммати, 
мамлакатимиз тараққиёти-
даги мазмун-моҳияти ва 
аҳамиятига бағишланди. 

2022 йил июль ойида 
Миллий қурултой йиғили-
шида Президент Қасим-Жў-
март Тўқаев миллий бай-

рамлар ва юбилейлар рўй-
хатига ўзгартиришлар кири-
тиш вақти келганини маълум 
қилганди. «Мен Республика 
кунига миллий байрам мақо-
мини қайтаришни таклиф қи-
ламан. 1990 йил 25 октябр-
да Қозоғистоннинг давлат 
суверенитети тўғрисидаги 
декларация қабул қилинган. 
Бу мамлакатимизнинг муста-
қиллик йўлидаги илк қадами 
эди», деди Қозоғистон раҳ-
бари.

Президентнинг таъкидла-
шича, Республика куни мам-
лакатнинг давлатчилик сари 
ташлаган тарихий қадами 
тимсолига айланиши керак.

1990 йил 25 октябрда қа-
бул қилинган Қозоғистон 

ССР суверенитети тўғриси-
даги декларацияда респуб-
лика ҳудудининг яхлитлиги 
ва дахлсизлиги, халқлар ва 
уларнинг тиллари, мадания-
тини ривожлантириш, мил-
лий ўзликни мустаҳкамлаш 
масалалари акс эттирил-
ган эди. 2009 йилгача ушбу 
ҳужжат имзоланган кун дам 
олиш куни эди. 1991 йил 16 
декабрда эълон қилинган 
Қозоғистон мустақиллиги 
аслида Мустақиллик декла-
рациясидан бошланди. 

Давлат раҳбарининг Рес-
публика кунини қайта тик-
лаш ва унга миллий байрам 
мақомини қайтариш ташаб-
буси кўпчилик томонидан 
қўллаб-қувватланди ва Пар-

ламент тегишли қонунни қа-
бул қилди. Натижада ўтган 
йилдан бошлаб биз ушбу са-
нани умумхалқ байрами си-
фатида кенг нишонламоқда-
миз. Шу тариқа, 1990 йил 25 
октябрь мамлакатимиз учун 
тарихий санага айланди. 

Давлат суверенитети тўғ-
рисидаги декларациянинг 
қабул қилиниши мамлакат 
озодлиги йўлидаги жуда 
муҳим тизимли сиёсий-ҳуқу-
қий қадам бўлди. Шу билан 
бирга, ушбу ҳужжат осонлик 
билан қабул қилинмагани-
ни ҳам таъкидлаш жоиз. 
Ўша пайтдаги Олий Кенгаш 
депутатлари ҳужжатнинг 
ҳар бир бандига, жумладан, 
миллий манфаатларга таал-
луқли жиҳатларга алоҳида 
урғу берган эди. Уларни ҳи-
моя қилиш борасида қизғин 
муҳокамалар бўлгани ҳам 
маълум. Кекса авлод ва-
килларининг ўша даврдаги 
мардонавор ва матонатли 
ҳаракатларини унутмаслиги-
миз керак.

Мустақилликнинг 32 йи-
лида Қозоғистон салмоқ-
ли ютуқларга эришди ва 
жиддий синовлардан ўтди. 
1993 йилда мамлакат ўз пул 
бирлигини муомалага ки-
ритди. Давлат рамзларини 
тасдиқлади. Чегараларини 
белгилаб, янги пойтахт бар-
по этди. У барқарор давлат 
институтлари ва рақобат-
бардош иқтисодиётга эга де-

мократик давлат сифатида 
шаклланди.

Қозоғистон Россия дав-
ридаги асосан хомашё экс-
порти саноатига таянадиган 
бутун иқтисодий тизимни 
қайта қуриш туфайли иқти-
содиётда сезиларли ютуқ-
ларга эришди. Мустақил Қо-
зоғистонда иқтисодий исло-
ҳотлардан ташқари, сиёсий 
ислоҳотлар ҳам амалга оши-
рилди, бу республиканинг 
халқаро майдондаги нуфу-
зини сезиларли даражада 
оширди. Қозоғистон халқаро 
ва минтақавий ташкилот-
ларнинг аъзоси бўлиб, Ғарб 
ва Шарқ давлатларининг 
ишончли ҳамкори сифатида 
танилди.

Ўтган йили мамлакати-
мизда Президентлик сай-
ловлари ўтди. Конституция-
га ўзгартиришлар киритиш 
бўйича умумхалқ референ-
думи ўтказилди. Консти-
туциянинг 33та моддасига 
56та ўзгартириш киритишни 
халқ қўллаб-қувватлади.

Ўтган йилги аҳолини рўй-
хатга олишда илк бор ра-
қамли технологиялар қўлла-
нилди. 

        
Б. ДЎСМАТОВА.

СЕН – ҚУДРАТ МАНБАИ, 
САОДАТ МАСКАНИ, ЖОНАЖОН ЮРТИМ!

Қадрли ҳамюртлар!
Барчангизни 25 октябрь – Рес-

публика куни байрами билан чин 
қалбимдан табриклайман! Ушбу 
сана ватанимиз тарихида ўзгача 
аҳамиятга молик. Зеро, Қозоғис-
тоннинг истиқлолга юз тутиши ва 
ўз мустақиллигини эълон қилиши 
айнан шу кундан бошланган. 

Бугунги кунда заҳматкаш халқи-
миз Давлатимиз раҳбари Қ. Тўқаев-
нинг раҳнамолигида адолатли, Янги 
Қозоғистонни барпо этиш йўлида 
астойдил меҳнат қилиб, залворли 
режаларни ҳаётга татбиқ этмоқда. 
Улуғвор мақсадларга эса жамиятдаги 
барқарорлик, аҳиллик ва тотувлик 
туфайли эришишимиз аниқ. Дарҳа-
қиқат, таълим соҳасида ҳам юрити-
лаётган ислоҳотлар, ижобий ўзга-
ришлар ўз самарасини бериб, юксак 
натижаларга эришилмоқда.

Юртимиздаги осойишталик, тинч-
лик ва тотувлик галдаги вазифалар-
ни муваффақиятли ҳал этиш учун 
мустаҳкам пойдевордир. Байрам 
шодиёнаси ҳар бир хонадонга хуш-
кайфият, қувонч ва қут-барака олиб 
келсин!

Муроджон САЙДАЛИЕВ,
“Далабозор” умумий ўрта

таълим мактаби директори.
Сайрам тумани.

ЯНГИ ªОЗОFИСТОН –
ЮКСАЛИШ ЙЎЛИДА

Республика байрами муноса-
бати билан Саврон туманида 20 
нафар Қаҳрамон она тақдирлан-
ди. 

Улардан 6 нафари “Алтын алқа”, 
14 нафари “Күміс алқа” соҳибдор-
лари. Туман ҳокими ўринбосари 
Серик Садибаев қаҳрамон она-

ларни қабул қилиб, уларга кўкрак 
нишонларини топширди.

Саврон туманида 2023 йилнинг 
3-чораги ҳолатига кўра, 18 ёшгача бўл-
ган 4 ва ундан ортиқ болали оилалар 
сони 5050 нафар, “Қаҳрамон оналар” 
122, кўп болали оналар сони 7729 на-
фар. 

 Туманда “Алтын алқа” ва “Күміс ал-

қа” билан тақдирланган оналар сафи 
йилдан-йилга ортиб бормоқда. Айни 
пайтда “Алтын алқа олган оналар со-
ни 494 нафарни, “Күміс алқа” билан 
тақдирланган оналар сони эса 1828 
нафарни ташкил этмоқда.

Вилоят ҳокимининг
матбуот хизмати.

Бу ҳақда Туркистон вилоят иж-
тимоий тараққиёт бошқармаси 
бошлиғи Ерлан Кузембаев маълум 
қилди. Бошқарма  раҳбари Респуб-
лика куни байрамининг аҳамиятига 
ҳам алоҳида тўхталди.

– Республика куни ўтган йили илк 
бор умумхалқ байрами сифатида ни-
шонланди. Айнан шу куни Қозоғистон-
нинг давлат суверенитети тўғрисидаги 
декларация қабул қилинган. Бу мамла-
катимиз мустақиллиги сари қўйилган 
илк қадам эди. Шунинг учун ушбу қут-
луғ байрамни нишонлаш аҳамиятли-
дир. Туркистон вилоятида Республика 
куни арафасида махсус режа тасдиқ-
ланиб, 17та туман ва шаҳарда 70га 
яқин тадбир ўтказилади. 25 октябрь ку-
ни вилоят маркази ва барча туман-ша-
ҳар марказларида Давлат байроғини 
кўтариш маросими ўтади. Шунингдек, 
“Меҳрибон юрак” акцияси доирасида 
турли хайрия тадбирлари ташкил эти-
лади. Байрам куни туман ва шаҳар-
ларда 17та ижтимоий аҳамиятга молик 
иншоот фойдаланишга топширилади. 
Жетисай туманидаги футбол майдони, 
Сариоғоч  туманидаги врачлик пункти, 
Чордара туманидаги маданият уйи 
каби иншоотлар шулар жумласидан, – 
деди Ерлан Бахитжанули.

Шунингдек, брифингда иштирок 
этган вилоят маданият ва туризм бош-
қармаси бошлиғи Азимхан Қўйлибаев 
байрам арафасида вилоятда ўткази-
ладиган маданий тадбирлар ҳақида 
ахборот берди.

– Туркистонда “25 октябрь – Рес-
публика байрами” муносабати билан 
“Турон овози-2023” халқаро қозоқ 
қўшиқлари фестивали ўтди. Бундан 
ташқари, 21-22 октябрь  кунлари Тур-
кистон мусиқали драма театрида учин-
чи мавсумнинг очилиш маросими ўтди. 
Тадбиран сўнг Ўзбекистоннинг таниқли 
ёзувчи-драматурги Саид Аҳмаднинг 
“Келинлар қўзғолони” спектакли намо-
йиш этилди. 21 октябрь  куни Райимбек 
Сейтметов номидаги Туркистон шаҳар 
мусиқали драма театрида Байғали 
Есеналиевнинг “Она қалби” драмаси 
томошабинлар эътиборига ҳавола 
қилинди . Шунингдек, 20-25 октябрь  
кунлари вилоятдаги барча музейларда 
турли мавзуларда тадбирлар ўткази-
лади.

24 октябрь куни “Конгресс холл” 
мажмуасида Республика кунига бағиш-
ланган вилоят байрам тадбири ташкил 
этилади, – деди Азимхан Серикули.

 Вилоят минтақавий
алоқалар  хизмати.

 Эҳтиром. Эътибор. Эътироф

ҚАҲРАМОН ОНАЛАР 
ТАҚДИРЛАНДИ

 Брифинг

БАЙРАМ АРАФАСИДА 17та
ИЖТИМОИЙ ИНШООТ ОЧИЛАДИ

Танловнинг очилиш мароси-
мида вилоят ижтимоий тарақ-
қиёт бошқармаси бошлиғи ўрин-
босари Керимбек Мирзабаев 
сўзга чиқиб, иштирокчиларга 
муваффақият тилади.

– Қозоғистон Халқи Ассамб-
леяси ташаббуси билан 2015 
йилдан буён «Қозоқшунослик» 
лойиҳаси доирасида ўтказиб 
келинаётган “Минг бола” кўрик-
танлови вилоятимизда исти-

қомат қилаётган турли миллат 
вакилларининг фарзандлари  
ва ёшларга давлат тилини ўр-
ганиш, анъана ва урф-одатлари 
билан танишиш имконини бер-
моқда. Танлов иштирокчилари-
нинг фаоллиги йилдан-йилга 
ортиб бормоқда. Қозоқ мада-
ниятини улуғлашга  қаратилган 
лойиҳа жорий йил 1 апрелидан 
19 октябргача вилоятимиз ту-
ман ва шаҳарларида ўтказилди. 
Миллий қадриятларни тараннум 

этиш мақсадида уюштирилган 
кўрик-танловда вилоят  этнома-
даният бирлашмалари  ёшлари, 
олий ва ўрта таълим муассаса-
лари профессор-ўқитувчилари 
ҳамда талабалари фаол ишти-
рок этди, – деди у.

Ёш истеъдодларни кашф эт-
ган танловга соҳанинг таниқли  
мутахассислари, маданият ва 
санъат соҳасининг иқтидорли 
вакиллари  ҳакамлик қилди. 

Вилоят ижтимоий тараққиёт 

бошқармаси “Жамоат тотувли-
ги” ДКК бошлиғи Элмира Жан-
ғазиева, ҚХА қошидаги Оналар 
кенгаши раисаси Гулсара Тўқ-
қулова, А. Яссавий номидаги 
ХҚТУ  катта ўқитувчиси Имана-
ли Сайманов, Туркистон шаҳар 
таълим бўлими услубиятчиси 
Тўғжан Кенжебаева, Туркистон 
вилоят маданият ва туризм 
бошқармасининг “Маданият ва 
халқ ижодиёти маркази” ДКК-
нинг бўлим бошлиғи Мурат Жу-
мановлар иштирок этишди. 

Танлов натижаларига кўра, 
ғолиб ва   совриндорлар Қо-
зоғистон халқи Ассамблеяси 
вилоят филиали ҳамда вилоят 
ижтимоий тараққиёт бошқарма-
си томонидан ташаккурнома ва 
пул мукофотлари билан тақдир-
ланди. Натижада “Қозоқ тилини 
ўқитиш бўйича муаллифлик 
дастурларини амалга ошириш” 
кўрик-танловида 1-ўринни Сў-
зоқ тумани «Тилларни  ўқитиш 
ва ривожлантириш маркази», 
2-ўринни Жетисай тумани «Тил-
ларни ўқитиш ва ривожланти-
риш маркази», 3-ўринни Ўрда-
боши тумани «Тилларни  ўқитиш 
ва ривожлантириш маркази» 
эгаллади.  

Туркистонлик Мадина Ҳаким-
жонова «Өнер алды – қызыл 

тіл»  («Ҳунар боши – бурро тил») 
кўрик-танловида, савронлик 
Дилноза Тожимат “Жарқыра, 
жас дарын!” («Ярқирайвер, ёр-
қин истеъдод») танловида ғо-
либликни қўлга киритди. 

Бундан ташқари, “Қозоғистон 
халқи тиллари куни”га бағиш-
ланган умумреспублика  дик-
тант танловида Туркистон шаҳ-
ридаги  Тўле бий номидаги 
19-сонли  умумтаълим мактаби, 
Ж. Ташенов номли умумтаълим 
мактаби  (Саврон тумани), Э. 
Сарманов номидаги гуманитар 
агроиқтисодиёт коллежи (Сай-
рам тумани) рағбатлантирувчи 
мукофотлар билан тақдирлан-
ди.

Вилоят танлови ғолиблари 
ноябрь ойида ўтадиган респуб-
лика босқичига йўлланмани қўл-
га киритишди.

Вилоят ҳокимининг 
матбуот хизмати.

   �БУЮК ДАШТ ЭЛИ“ДА  �МИНГ БОЛА” ТАНЛОВИ

Туркистон шаҳридаги “Буюк Дашт эли” маркази-
да Республика кунига бағишлаб Қозоғистон халқи 
Ассамблеяси лойиҳаси доирасида “Минг бола” 
маданий-маърифий тадбирининг якуний минтақа-
вий танлови  ўтди. 

Масъул шахслар:

Ада ди – 12100 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
2667 Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 55466.

4 №118 (3314), сешанба, 
24 октябрь 2023 йил.
Janubiy.kz Инсон ва жамият

Элда эъзоз топган Зеби-
нисо Абдолимова (тасвир-
да) нафақат қадрдон Югнак 
қишлоғи, вилоят миқёсида 
санъатимиз, маданиятимиз 
равнақига ўз маҳорати ва 
самарали меҳнати билан 
муносиб ҳисса қўшиб ке-
лаётган фидойи замондо-
шимиз.

Маданиятимиз, урф-одат-
ларимиз, анъаналаримиз ва 
санъатимизни қўллаб-қув-
ватлаш ва ривожлантиришга 
бағишланган ҳамда барча 
даражадаги турли тадбир-
ларда фаол иштироки билан 
эътибор қозонган Зебинисо 
ҳақида “Жанубий Қозоғистон” 

таҳририяти ташкилотчилиги-
да “Хабар” агентлиги мухбир-
лари Югнак қишлоғига таш-
риф буюриб, махсус кўрсатув 
тайёрлаганлари шонли тарих. 

У 1973 йили 11 июлда Юг-
нак қишлоғида таваллуд 
топди. Ўрта мактабдан сўнг 
ТошДУнинг фалсафа кул-
лиётини тамомлади. Меҳнат 
фаолиятини Э. Иззатуллаев 
номли мактабда тарих фани 
ўқитувчиси сифатида бош-
лади. Қадрдон қишлоғидаги 
кутубхонада меҳнат қилди. 
Жанубий Қозоғистон педа-
гогика институтини ҳам та-
момлади. 2012 йилдан Юг-
нак қишлоғидаги Маданият 
уйида самарали фаолияти 
баробарида мазкур муасса-
са қошидаги “Дилшод” ўзбек 
халқ фольклор ашула ва рақс 
дастасига раҳбарлик қилади. 
Зебинисонинг волидаи муҳ-
тарамаси Тўтихон Зайнишева 
40 йил давомида вилоятимиз 
маданият соҳасига фидоко-
рона хизматлари билан ҳисса 
қўшган маданиятимиз арбоби.

Зебинисо Маъруфжон қи-
зининг санъат соҳасидаги 
фидокорона меҳнатлари 1987 
йилдан бошланган. У “Бу-
туниттифоқ ёшлар фести-
валининг лауреати” унвони,  

“Офарин – 20 йил”,  “Əлемнің 
асылы” медаллари, қишлоқ, 
туман, вилоят ва республика 
миқёсида кўплаб ташаккур-
номалар билан тақдирланган. 
Қозоқ ва ўзбек халқ қўшиқла-
ри, хусусан, “Ёр-ёр”, “Алла” 
каби халқимизнинг  муқаддас 
қўшиқларини маҳорат ила 
ижро этадиган З. Абдолимо-
ванинг энг юксак мукофоти 
– унинг серқирра санъатидан 
баҳраманд бўлган минглаб 
мухлисларининг самимий ол-
қиши ва миннатдорчилиги. У 
умр йўлдоши Муслим Абдоли-
мов билан қобил фарзандлар 
– икки ўғил, икки қиз тарбия-
лаб, вояга етказган ҳамда 
ширин неваралар кўрган пири 
бадавлат оила соҳибасидир.

Мақоламиз қаҳрамони, ма-
даниятимиз жонкуяри Зеби-
нисо Маъруфжон қизини ярим 
асрлик таваллуд айёми билан 
самимий муборакбод этиб, 
мустаҳкам саломатлик, бахт-
саодат ҳамда янги ижодий 
зафарлар тилаймиз.

Қурбонбой ИРИСБЕКОВ,
Иброҳим ОТАЖОНОВ,

Ўсар НЕЪМАТУЛЛАЕВ,
Саврон тумани ҳамда 

Югнак, Янги Иқон қишлоқ 
ўзбек этномаданият

бирлашмалари раислари.

Туркистонда ўқувчилар 
саройида вилоят ижтимоий 
тараққиёт бошқармаси таш-
килотчилигида “Заковатли 
миллат” умуммиллий лойи-
ҳаси доирасида шаҳмат бў-
йича “Зукко бўлсанг, зафар 
қозон!” танлови ўтди.

Бошқарма раҳбари Ерлан 
Кузембаев табрик нутқида Тур-
кистонда инсон тафаккурини 
тараққий эттирувчи шаҳмат-
ни ривожлантириш мақсади-
да махсус марказ барпо эти-
лаётганини, Давлат раҳбари
Қ. Тўқаевнинг ташаббуси би-
лан ўқувчи-ёшлар ўртасида 
шаҳматнинг кенг тарғиб қи-
линаётганини таъкидлади. 
Б. Туйетаев, А. Ҳайдарова, 
М. Туйетаевлар ҳаммуаллиф-
лигида яратилган дарслик 

“Шаҳмат алифбоси” китоби 
тақдимоти ўтказилиб, иштирок-
чиларга тарқатилди.

Тадбирда намойиш этил-
ган видеолавҳада жаҳонга 
таниқли машҳур шахслар – 
В. Ленин, М. Горький, Л. Толс-
той, А. Қунанбаев, замондош-
ларимиз – Д. Минбай, Н. Ту-
рашбековлар шаҳматнинг эъ-
тиқодли мухлислари эканлиги 
ҳақида маълумот берилди. 
Танловда иштирок этган энг 
жаж жи шаҳматчи беш ёш-
ли Асхат Жаниядан тортиб, 
ХҚТУ журналистика кафедраси 
профессори Бекжигит Серда-
ли, меҳнат фахрийси Бектас 
Ширикбаев, нуроний отахон 
Абдураҳмон Абдуқодировларга 
иззат-икром кўрсатилди. 

Вилоят шаҳмат федера-
цияси маъмурияти вакили А. 

Майкотовнинг таъкидлашича, 
танловга вилоятимизнинг ша-
ҳар, туманларидан етмишдан 
зиёд шаҳматчи ўқувчилар таш-
риф буюрган. ҚР Президенти 
Қ. Тўқаев шаҳмат ҳақида:

“Мен болалар ўртасида шаҳ-
мат ҳаракатини тарғиб қилишга 
шахсан ўзим бошчилик қилиб, 
ҳисса қўшаман. Сабаби, шаҳ-
мат ўйнаган бола зарарли 
одатлардан йироқ бўлади”, 
– деган мулоҳазасидан келиб 
чиқадиган мақсадга  барчамиз 
ва ҳар биримиз ҳисса қўшсак, 
нур устига нур.

Ш. МАДАЛИЕВ.

Суратда: тадбирдан лавҳа.

Муаллиф тасвири.   

МА²ОРАТЛИ,
ФИДОЙИ  САНЪАТКОР

“Заковатли миллат” умуммиллий лойиҳаси танлови

“ЗУККО БЎЛСАНГ, ЗАФАР ªОЗОН!”

ҚР касаба уюшмалари 
федерацияси раиси Сати-
балди Даулеталин “Ман-
кент” сиҳатгоҳи жамоаси 
билан учрашиб, кўп тар-
моқли янги спорт мажмуа-
сининг очилиш маросими-
да иштирок этди.

– Меҳнаткашлар саломат-
лигини мустаҳкамлаш касаба 
уюшмаларимиз фаолиятининг 
муҳим йўналишларидан бири. 
Янги спорт мажмуаси ҳам шу 
мақсадга хизмат қилади. Дар-
ҳақиқат, юқори сифатли тиб-
бий хизмат ва соғлом турмуш 
тарзи меҳнат унумдорлигининг 

асосидир. Касаба уюшмалари 
федерацияси, ўз навбатида, 
тиббиёт ходимларининг меҳна-
тига ҳақ тўлаш бўйича меҳнат 
қонунчилигига ўзгартиришлар 
киритиш, меҳнат муҳофазаси-
ни меъёрий таъминлашнинг 
янги дастаклари ва ижтимоий 
кафолатларнинг янги турлари-
ни яратиш борасида тадбир-
ларни давом эттирмоқда, – де-
ди С. Даулеталин.

Мазкур дам олиш муассаса-
си республика касаба уюшма-
лари федерациясига қарашли 
саккизта соғломлаштириш мас-
канларидан биридир. Сиҳатгоҳ 
директори Ҳамроқул Қўрғонов-
нинг айтишича, бугунги кунда 
бу ерда 629та ўрин мавжуд бў-
либ, дам олувчиларга физио-
терапия, аэрозол терапияси, 
гидротерапия, кинезиотерапия 
каби муолажаларни қабул қи-
лиш, шунингдек, стоматолог, 

кардиолог, невропатолог, гине-
колог, уролог, гастроэнтеролог 
маслаҳатини олиш имконияти 
яратилган. 

Янги спорт мажмуасида дам 
олувчилар футбол, баскетбол, 
волейбол билан шуғулланиш 
имкониятига эга бўлишди. Бун-
дан ташқари, маҳаллий аҳоли 
ҳам спорт мажмуасига ташриф 
буюриши мумкин. Муқаддам 
сиҳатгоҳда очилган очиқ осмон 
остидаги янги кино-концерт 
майдони ҳам дам олувчилар-
нинг севимли масканига ай-
ланди.

“Манкент” сиҳатгоҳининг 
фаолияти халқаро даражада 
ҳам эътироф топмоқда. Жум-
ладан, 2019 йили у Европа 
курортлар ҳамжамияти томо-
нидан “Сифат, хавфсизлик ва 
хизмат кўрсатиш андазалари” 
сертификати билан тақдир-
ланган эди. 2021 йили эса ҚР 
Миллий курортлар ҳамжамия-

тининг 10та энг илғор сиҳатгоҳ-
лари рўйхатига киритилди. 

Дам олиш масканининг ўз 
иссиқхонаси мавжуд бўлиб, 
у ерда сабзавот ва мевалар 
иссиқхонада етиштирилмоқ-
да. Шуни алоҳида таъкидлаш 
жоизки, сиҳатгоҳ ҳудудидаги 
дарахтларнинг 100 дан зиёд 
тури теварак-атрофга кўрк ба-
ғишламоқда.

Уч йил муқаддам муасса-
сада иш жараёнлари махсус 
дастур орқали автоматлашти-
рилган эди. Эндиликда жойни 
бронлаш веб-сайт орқали ав-
томатик равишда амалга оши-
рилмоқда. Бу дам олувчиларга 
навбатда турмасдан зарур хиз-
матларни олиш имконини бе-
ради. Сиҳатгоҳда ҳар йили 17 
мингдан зиёд юртдошларимиз 
саломатлигини мустаҳкамла-
моқда. 

З. МЎМИНЖОНОВ. 

“МАНКЕНТ” СИҲАТГОҲИДА ЯНГИ 
СПОРТ МАЖМУАСИ ОЧИЛДИ

Ўзбекча – чаён, форсча – 
каждум, русча – скорпион, 
арабча – ақраб.

Муддати 21 октябрдан 18 
ноябргача, 29 кун. Шу муддат 
оралиғида туғилганлар бурж 
ҳисобида АҚРАБдир.

Минтақамиз иқлим шароити-
га кўра, бу ой ҳароратнинг бир 
қадар пасайиши ва ёғингар-
чилик билан бошланиб, аста-
секин қиш совуқларига уланиб 
кетади. Шунинг учун ҳам қиш-
лоқ одамлари орасида: “Мезон 
ўтди, ёмғирдан нам қолди, 
ақраб кирди, илиқ кунлар кам 
қолди”, “Кузги донни ақрабгача 
майсалат”, “Деҳқон бўлсанг– 
шудгор қил”, “Токни ақрабгача 
кўммасанг, панд ейсан”, дейил-
ган гаплар юради.

Мулоҳаза билан ўйлаб қа-
расангиз, юқоридаги гапларда 
анчагина ҳикмат бор. Ақраб-
гача майсаламай, тупроққа 
қоришиб, намиқиб, тўлишиб 
турган дон ер музлаши би-
лан тамом бўлади. Кўмилмай 
қолган ток новдалари, баъзи 
йиллар мевали дарахтларнинг 
новдалари ва куртакларини 
совуқ уради. Шу сабабли бўл-
са керак: “Ҳушёр бўл, бекорга 
чаён демаганлар, бу ойни”, дея 
огоҳлантиришади кексалар.

Халқ ҳисобдонлари, хусу-
сан, кексалар (энди бундайлар 
жуда оз қолди) табиат, шунинг-
дек, қушлар ва бошқа жонивор-
лар хатти-ҳаракатига қараб, 
бошқа ойлар қатори ақраб об-
ҳавосини олдиндан анча тўғри 
айта билганлар. Чунончи:

• Қора қарғалар шудгор ва 
бошқа кенг майдонларга ёйи-
либ донлайверса, тез орада 
ҳаво айнийди, ёғингарчилик 
бўлади.

• Олақарға келди, қиш яқин. 
Агар у дарахт, симёғочлар ёки 
бошқа бир баландроқ жойга 
қўниб олиб, қағиллайверса, 
ёғингарчилик яқин.

• Ҳадеганда дарахтлар бар-
ги тўкилавермаса, қиш қаттиқ 
келади.

• Дарахт барги учидан тў-
килса, қиш мўътадил келади.

Халқ таомилида яна бир гап 
бор. Баъзи йиллар бу ҳодиса 
жуда сийрак кузатилса ҳам, ақ-
рабда дафъатан чақмоқ чақиб, 
момақалдироқ гулдирайди. 
Бундай пайтларда: “Тамом, 
қиш бола ташлади”, дейиша-
ди кексалар. Яъни, ақрабда 
момақалдироқ кузатилса, қиш 
қаттиқ келмайди.

Хайрулла ҚОСИМОВ, 
“Фасллар хосияти”дан.

Сайрам туманининг Ман-
кент қишлоғида Республика 
кунига бағишланган “Ман-
кент марафони” ўтказила-
ди.

Сайрам туман маслаҳати 
депутати, “AMANAT” партияси 
фракцияси аъзоси Беҳзод Сай-
дираҳимов ташаббуси, шунинг-

дек, Манкент қишлоқ ҳокимлиги 
ва Аҳмад Яссавий номли мак-
таб маъмуриятининг шафели-
гида уюштирилаётган спорт му-
собақасида икки тоифа – 18дан 
40 ёшгача ҳамда 40дан юқори 
ёшдаги фуқаролар югуриш бў-
йича ўзаро беллашадилар.

Тадбирдан кўзланган мақсад 

– Республика куни байрамини 
муносиб тарзда қарши олиш 
ҳамда аҳоли орасида соғлом 
турмуш тарзини шаклланти-
ришдир.

Югуриш майдонига барча 
хоҳловчилар таклиф этилади.

З. МЎМИНЖОНОВ.

Байрам тақвими

“МАНКЕНТ МАРАФОНИ” ЎТАДИ

Ойнома
АҚРАБ

Вилоятда минтақавий 
аҳамиятга молик автомо-
биль йўлларини қишга 
тайёрлаш ишларини «Оң-
түстік жолдары» давлат 
корхонаси амалга ошира-
ди. Транспортнинг хавф-
сиз ҳаракатланишини таъ-
минлаш учун муассаса 
томонидан ёғаётган қорни 
ўз вақтида тозалаш, сир-
панчиқ йўлларга қум, туз 
сепиш ва бошқа ишлар 
корхона зиммасида.

2023-2024 йиллардаги қиш 
мавсумида техник хизмат 
кўрсатиш учун компания жа-

ми 118та махсус техника ва 
259 ишчини жалб қилган. Бун-
дан ташқари, йўлларни қор-
дан тозалаш ва музга қарши 
инерт материалларни сепиш 

учун жами 5590 куб. метр қум 
ва 417 тонна туз тайёрланган. 

Вилоят минтақавий 
алоқалар хизмати.

ЙЎЛЛАР ҚИШГА ТАЙЁРМИ?


